Nûçeyên Hackney Homes: Hezîran 2008

Çêtirkirina mala we û sîteya we
Di lêkolîna dawî a niştecîhan a 2006/07an de, we ji me re got ku çar pêşanîyên we yên herî girîng ev in:  çêtirkirina qadên lîstinê, kêmkirina nivîsên dîwaran (grafîtî) û vandalîzmê, û çêtirkirina xizmeta tamîrê.

Me sala çûyî bala xwe li çêtirkirina van qadan kom kir û me xwest ku ji we re bibêjin ku çi hatine kirin.

· Li 10.400 malan nuha pacên nuh hene
· 250 derîyên hevpar ên ewletir û zexmtir hatine pêxistin
· 100 qadên lîstinê li sîteyan hatine raxistin 

· Nuha ji bo kirêdaran tamîrên zêdekirî tên kirin 

· 14.000 ampûlên teserûfa enerjîyê hatine pêxistin
Di hefteyên bê de hun ê li Ofîsên Taxan, depên daxuyanîyên sîteyan, reklamên kuçe û kolanan û li pişt otobusan posteran bibînin ku karên ku li xanîyan, herêmên hevpar û sîteyan tên kirin, raber bikin. 

Serokê  Hackney Homes, Rupert Tyson digot, “We pêşanîyên xwe ji me re gotin û me li we guhdarî kir. Ev kampanya karê ku me heta nuha ji bo çêtirkirina taxan kiriye raber dike.

“Em dizanin ku hîn gelek tişt hene ku bên kirin û bê guman em ê guhdarkirina li gotinên we bidomînin û li cîhê ku em dikanin tevgeran pêk bînin.”
Di nav vê hejmara Nûçeyên Hackney Homes de, hun ê her weha beşeke çar-rûpel bibînin ku bernameyên me yên 2008/09an ên ji bo misogerkirina baş lênêrîna malên we û sîteyên we îzeh dike.

NÛÇE BI KURTÎ
Hun ji bo alîkarîya mirovên di nav civatê de dema xwe vediqetînin?

Tecrubeyên xwe ji me re bibêjin û hun dikanin yek ji pênc fîşên kirînê yên £50 bidest bixin. 

 

Dibe ku hun endamekî Komeleke Kirêdar û niştecîhan (KKN), ajokarekî dilxwaz bin, an jî li xwendegehekê alîkarîya xwendinê bikin.  Dibe ku hun alîkarîya koma bawerîya xwe bikin, biçin serdana mirovên li nexweşxanan, an jî ji bo tîmeke sporê ya herêmî mamostetîyê bikin.  Hun çi bikin jî, heke hun ji bo alîkarîya mirovên di nav civakê de dema xwe bidin, an jî mensûbê kom an sazîyekê bin ku piştevanîya dilxwazîyê dike, em dixwazin ji we bibihîsin. 

 

Şaredarîya Hackney ji bo piştevanîya karên dilxwazî li navçeyê stratejîyekê pêşde dixe û dixwaze tecrubeyên we bibihîse. Ji kerema xwe biçin vê lînkê û lêkolîna me bersîv bikin: www.consultationfinder.com/hackney
Rûyekî Nuh ji bo Taxa Bakurê Rojhilat 
Ofîsa Taxa Bakurê Rojhilat li Stamford Hill makyajeke pir pêwîst çêdike. Wek encam ofîseke ronîtir, bêtir bi cîh û nûjen pêk tê ku pêwîstîyên niştecîhan bersîv bike. 

Kar ê di 16ê Hezîranê de dest pê bike û bi qasî 6 hefteyan bajo. Ofîs ê wek berê kar bike, lê belê di dema ku kar tê kirin de em ê hêvî bikin ku hun bi sebir bin. Desgeheke resepsîyonê ya demî yê hebe, lê belê îmkanên rûniştinê û hevpeyvînê wê sînorkirî bin, lewra dibe ku heta ku em we bibînin, li gora berê hun çenekî bêtir bipên.

Ofîsa Taxa Bakurê Rojhilat li vir e: the Clock House, 149 Stamford Hill, London, N16 5LG. Hun dikanin bi vê hejmarê bi ofîsê re têkilî çêbikin: 020 8356 6500.

Pêwîstî heye ku hun asbestosa li mala xwe rapor bikin?

Hun ê çi bikin…

Heta ku asbestos di rewşeke baş de be, an jî pê re temas nebe, dê çênebe an zirar lê nebe, qet rîsk tuneye. Heke di dema tamîrên avahîyê an karê nuhkirinê de têkilî wê bibin, an zirar lê bibe, ew dikane zirarê bide tendurustîya we. 

Heke hun bifikirin ku hun di rîskê de ne …

Hackney Homes dikane saz bike ku nimûneyek bê sitendin û bê testkirin ku asbestos tê de heye an na, dûre bêtir kar dikane bê kirin. Ev xizmet ji bo kirêdaran bêpere ye. Xwedî-lease ji alav û pêvekên xwe û herêma hundir bi xwe berpirs in.

Niştecîhên ku şik dikin ku dibe ku li malên wan asbestos hebe, divê bi Tîma Asbestosê ya Hackney Homes re têkilî çêbikin li 020 8356 8887 an jî email asbestos.enquiries@hackneyhomes.org.uk
Hackney Homes Roja Cîranên Baş a Ewropayê pîroz dike
Hackney Homes Homes Roja Cîranên Baş a Ewropayê di 27ê Gulanê de bi du çalakîyan pîroz kir, yek li Woodberry Down û ya din jî li Nightingale Estate.

Roja Cîranên Baş a Ewropayê çalakîyeke salane ye û li bêtirî 28 welatan tê pîrozkirin. Roja Cîranan armanc dike ku civakan bîne ba hev, mirovan teşwîk dike ku bi cîranên xwe re bipeyivin û hevdu nas bikin.

Îsal ji bo pîrozkirina vê rojê li kafeya civakê ya li Robin Redmond Resource Centre li Woodberry Down çalakîyek hat sazkirin. Li wê derê, niştecîhan gengeşî kirin ku ji bo çêtirkirina çalakîya fîzîkî, xwarina bijûn û tendurustîya heş dikanin çi bikin.

Li Nightingale Estate, Hackney Homes bi hevkarîya Southern Housing û Bangla Housing rojeke kêfê saz kir. Di nav çalakîyan de keleyeke pengizok, rû boyaxkirin û Steel Band hebûn. Di roja kêfê de gelek çêjên xwarina Asyayî û BBQ tevlihev hebûn.

Serokê Hackney Homes, Rupert Tyson wisa got, “Em bi hewes in ku piştgirîya Roja Cîranên Baş a Ewropayê bikin – rêyeke baş e ku em gîyanê civakî yê di nav civakên me de pîroz bikin. Ez her kesî teşwîk dikim ku tev li vê înîsîyatîvê bibin û ji bo sala bê ji nuha de dest bi plansazîyê bikin.”

Niştecîh dikanin bi Komela xwe ya Kirêdar û Niştecîhan re têkilî çêbikin an jî biçin www.european-neighbours-day.com ku plansazîya 2009an bikin. 
Şagirtên karên avahîyan li Woodberry Down perwerde qedandin
Piştî saleke karê dijwar, hînbûn û mentorîyê, çardeh şagirtên navenda avadanîyê ya Woodberry Works perwerde qedandin û kûalîfîkasyoneke naskirî û tecrubeyeke kar a yekcar girîng bidest xistin.

Şagirtên ku hemû niştecîhên Hackney in di 21ê Gulanê de serketina xwe bi seremonîyekê pîroz kirin. Ast 1 a City and Guilds û Karteke Projeyê ya Sertîfîkaya Jîrektîyên Karên Avahîyan (CSCS) bi dest xistin û nuha bûne xwedî jîrektî ku li sektora avahîyan kar bikin.

Hemû mezûn nuha ji bo kardîtina di nav sektora karên avahîyan de baş rapêçandî ne û dê derfetên ku ji regenerasyona Woodberry Down û Lîstikên Olîmpîk û Paralîmpîk ên 2012an derkevin, bikar bînin 

TEV LÊ BIBIN
Tevlêbûna niştecîh her ku diçe bêtir bi hêz dibe
Hackney Homes piştevanîya gelek komên fokusê û seqetîyê dike ku di nav wan de forumên Etnîkî yên Reşik û Hindikahîyan (BME) hene. Karmenda Tevlêbûna Niştecîh, Emmanuel Malm bi Forumeke Afrîkî re xebat kiriye û li Hackney Homes kom bi serketinî kiriye wek sazîyeke şêwirdarîyê. 

Foruma Afrîkî ji sê mehan carekê dicive û îsal heta nuha du caran kom bûye. Dema ku kom dibin, Forum mijarên girîng ên xanî yên wek Malên Minasib, Lênêrîn û Tamîrên Plankirî gotûbêj dike. Ji bo bi serketinî çêtirkirin û dirûvandina xizmetên me, tevlêkirina mişterî, niştecîh û komên civakî yên wek Foruma Afrîkî girîng e. 

Endamên forumê nûnerên welatên wek Afrîka Başûr, Sierra Leone, Gana, Komara Demokratîk a Kongo, Nîjerya û Kongo Brazavîl in. Li gel cîhêrengîya makyaja forumê, hin zimanên ku tên peyivîn Îngilîzî, Frensî, Kreole, Zûlû, Yorûba, Lîngala û Kîwoyo (Bantû) ne!

Forum li beşdarên ji civaka Afro-Karayîbî digere ku endametîya xwe ya giştî wisa dewlemend û fireh bike ku cîhêrengîya dewlemend a civakên herêmî li seranserê Hackney bi giştî raber bike. 

Foruma Afrîkî armancên xwe pêşde dixe ku li gel sazîyên din ên tevlêbûnî yên wek Koma Têkildarîya Niştecîh (RLG)  xwedî nûner be û hêvî dike ku tev li bûyerên wek Dîroka Reşikan a mehê bibe.

Heke hun dixwazin tev li Foruma Afrîkî bibin, yan bêtir agahîyê dixwazin, ji kerema xwe li gel Karmenda Tevlêbûna Niştecîh (RPO) Emmanuel Malm têkilî çêbikin li 020 8356 6694/07527385581 an jî email bişînin bo
Emmanuel.Malm@hackneyhomesorg.uk 

Roja kêfê ya salane li Woodberry Down

Niştecîhên Woodberry Down ji bo rojeke kêfê ya Şemîya 5ê Tîrmehê li Rowley Gardens ji nîvroj heta 16.00an tên vexwendin. BBQ’yeke Karayîbî û Live Steel Band, masaj û terapîyên temambar û çalakî û şahîyên ciwan û kal û pîran ê hebin. 

Niştecîh ê her wisa nûçeyên dawîn ên Regenerasyona Woodberry Down, komên civakî û projeyên li herêmê bistînin. Ji bo bêtir agahîyê bêpere telefon bikin bo 0800 694 2109.
Rojên Kêfê yên Civakî – TARÎX Û CÎH DI DEMEKE KIN DE RABER DIBIN
Hackney Homes bi Komelên Kirêdar û Niştecîhên eleqedar re xebatê dike ku rêzeyek rojên kêfê ji Tîrmehê heta Îlonê plan bike. 

Tarîx û cîh ê di hejmara meha bê ya Nûçeyên Hackney Homes de bên daxuyanîkirin. 

184 meşên li hawirdorê raber kir ku ji bo niştecîhên Clapton egzersîzeke hêja ye
Serok û Weznedarê Panela Taxa Clapton vê nêzîkê tev li karmendên ji Xizmetên Milk bû ku 184 meşên li hawirdorê yên Panela Taxa Clapton ên 2008/09an temam bikin. Çûn serdana 63 sîteyên li herêma panela Bakurê Rojhilatê Clapton ku bi niştecîhên Komelên Kirêdar û niştecîhan re tesbît û gotûbêj bikin ku çi karên hawirdorê dikanin sîteyên wan çêtir û dewlemendtir bikin. Ji sîteyên serdankirî 51 divê nuha vê projeyê bikar bînin. 

Serokê Panelê, Ron Devoti got ku budçeya 184 meşên hawirdorê yek ji projeyên herî baş bû ku ji alîyê Hackney Homes ve hatine destpêkirin. “Budçeya 184 li ser ‘bijarteka kirêdaran’ e, ji ber ku kirêdar dikanin karên li herêmên hevpar ên ku dixwazin li sîteyên wan bibin pêşniyar bikin.”

Kêf tenê beşeke ji cazîbeya kluba ciwanên Wilton Estate
Bi saya Komela Kirêdar û Niştecîhên Wilton Estate, ciwanên ji sîteya li Homerton her Sêşem li kluba ciwanan a wan bi xwe kom dibin û hevdu nas dikin. 

Klub îsal ji alîyê Komela Kirêdar û Niştecîhan ve hat damezirandin, da ku ji bo ciwanan (8 -18 salî) bibe cîhekî derketin, hevnaskirin û têkilî çêkirinê; her weha li hawirdoreke ewle çalakîyeke bi kêf a piştî xwendeghê pêşkêş bike.

Kash, Karmendê Dilxwazê Sporê li Hackney, digot: “Pir girîng e ku ciwan, bi taybetî li sîteyan, bikanibin mirovan bibînin û kêf bikin. Ez kêfxweş bûm ku min dikanî sporvanî û rêzgirtin hînî ciwanan bikira, heke bi ken biçin malê, ev ji bo min bes e.  

“Li gel basketbol û fûtbolê, lîstikên kartan, lîstikên depan, tenîsa masê, fûtbola masê û oda muzîkê jî heye ku zarok bi kêfxweşî tev lê dibin,” wisa digot Kash. 

Her weha ji alîyê du karmendên ciwanan ên dilxwaz ên din, Shaba û Chloe û karmendekî ciwan ê muzîkê Saito jî piştevanîya Klubê dikin; ew jîrektîyên xwe pev re pêşkêş dikin.

Sheila Suso-Runge, Sekretera Komela Kirêdar û Niştecîhan (KKN), li ser girîngîya çalakîyên ciwanan li sîteyan rawestiye û xwest ku KKN’ên din ên li Hackney jî bidin ser vê rêyê û li cîhê minasib bernameyeke ciwanan a bêtir bi rêzdarî bi perwerdeya kar û derfetên kardîtinê re têkildar pêşkêş bikin.

KKN’a Wilton Estate nuha bi Tîma Tevlêbûna Niştecîh a Hackney Homes re xebatê dike ku serîlêdana fona zêdekirî bike ku piştevanîya klubê û çalakîyên din ên civakî bike. Ya herî girîng, kluba ciwanan nûnereke ciwanan heye (Chloe), tev li komîteya KKN dibe ku dengê wan bê bihîstin.

Heke hun dixwazin li ser peydebûna derfetên fonan bêtir agahî bistînin, telefon bikin bo 020 8356 7845.

Civînên bê yên KKN
Heke hun tucarî tev li Komeleke Kirêdar û Niştecîhan (KKN) nebûbin, nuha demeke baş e ku hun biceribînin. 

Ji bo tarîxên Tîrmeha 2008an li jêr binêrin.

Tarîx dikanin biguherin. Ji bo sehkirina dem û cîhan, ji kerema xwe telefon bikin bo Tîma Tevlêbûna Mişterî li 020 8356 7845.
Pêkanîna standardê
Di şeş mehên çûyî de Hackney Homes li ser asta kalîteya xizmetên ku ji alîyê me tên pêşkêşkirin bi niştecîhan şêwirîye.

Dema ku me di Nîsana 2006an de wek Hackney Homes dest pê kir, me komeke deh standardên xizmetê û hinek lixwegirtinên mişterî pêşde xistin, ku xizmeta ku hun dikanin hêvî bikin îzeh dikin.

Lê belê şûnve agahîdayina niştecîhan dîyar dike ku ev ne bes e û ku ji bo hemû xizmetên me yên wek paqijî, lênêrîna zemînan, tamîr, pêmijûlbûna şêlên antîsosyal û birêvebirîya kirêdarîyê, pêwîstîya me bi standardên bêtir spesîfîk heye.

Me demeke pir dirêj bi şêwirdarîya niştecîhan derbas kir, nûnerên Panelên Taxê û Komelên Kirêdar û Niştecîhan jî di nav de; her weha bi rêya lêkolîn û komên fokusê. Û her wisa bi tevlêbûna Desteya Birêvebir û karmendên Hackney Homes, me ji bo hemû xizmetên xwe standardên xizmetê pêşde xistine.

Ev standard tên pîvan û çavdêrîkirin, da ku bê dîtin ku em li gora standardê tev digerin û heke em negihêjin standarda rast, em tedbîran distînin.

Di mehên bê de, em ê di Nûçeyên Hackney Homes de li ser standardên ku hun dikanin ji xizmetên me hêvî bikin agahîya nûjenkirî bidin. Hun her weha ji bo bêtir agahîyê dikanin biçin bo www.hackneyhomes.org.uk/ha-customer-service-charter. 

Vê mehê em standarda xwe ya dema ku hun bi me re têkilî çêdikin pêk tînin.

Dema ku hun bi me re têkilî çêbikin, em ê …

· Dema ku hun tên resepsîyona me, hun ê di 5 deqîqan de resepsîyonîstekê bibînin. 

· Dema ku hun bên resepsîyona me, hun ê di nav 15 deqîqan de hevdîtinê bikin. 

· Dema ku hun bi name, serdan, faks an emailê têkilî bi me re çêbikin, em ê di nav 10 rojên xebatê yên piştî sitendinê de bi nivîsîkî bersîvê bidin. 

· Dema ku hun telefonî me bikin, em ê di 5 lêdanan de bersîva telefonê bidin. 

· Dema ku hun randevûyekê bixwazin, em ê di nav 5 rojên xebatê de yekê ji we re pêşniyar bikin. 

· Heke hatina we ya Ofîsa Taxê zehmet be, em ê randevûyekê saz bikin ku di 5 rojên xebatê yên piştî daxwaza we de werin serdana we. 

· Em ê di 15 rojên xebatê de hemû gilîyan bi giştî bersîv bikin. 

· Em ê her ji sê mehan carekê agahîya li ser performansê biweşînin û di Nîsanê de kurte-agahîya salê bidin. 

· Em ê ji bo hemû kirêdar û xwedî-lease û xwedî-milkên ku bihayê xizmetê didin, her meh kopîyeke Nûçeyên Hackney Homes bişînin.

Sîgorteya hûrmûrên malê … çima divê ez saz bikim?

Gelek malbat vê pirsê ji xwe dipirsin…heta ku karesatek diqewime. Bi salan, bi sedan kirêdar û xwedî-lease’ên Hackney Homes poşman bûn ku sîgorteya hûrmûrên malê çênekirin.


Zirara agir û lehîyê dikane di encamê de mesrefên nexwestî derxîne ku dikanî bi sîgorteyeke hûrmûrên malê ya bi rêya Hackney Homes bihata sîgortekirin. Mesrefê vê sîgorteya hûrmûrên malê dikane bi hêsanî li dayina kirêya we ya heftanî bê zêdekirin. Ji bo bêtir agahîyê, telefon bikin bo 020 8356 2164/2165/2168.

Nûçeyên Xwedî-lease û Xwedî-milkan
Hun ê di demeke kin de hejmara havînî ya Nûçeyên Xwedî-lease û Xwedî-milkan bistînin; li ser xizmetên me, çêtirkirin û şûnve agahîdayina komên fokusê û lêkolînan tije agahî ye.   

Bikaranîna Xizmetan 

Heke we berê tije nekiribe, ji kerema xwe forma Bikaranîna Xizmetan tije bikin û bişînin, da ku em bikanibin navê we têxin nav pişka xelata fîşa kirînê ya £50. Ev agahî ji bo Hackney Homes girîng e, ji ber ku ew ê bike ku em mişterîyên xwe û pêwîstîyên wan çêtir fahm bikin. 

Serreçûn û Derçûn 

Di van mehan de, em bi fikarên niştecîhan ên li ser derçûna ava ji milkên xwedî-lease’an bo milkên wan mijûl bûne. Tesbîtkirina çavkanîya derçûnekê carinan dikane pir dijwar be, lê belê wek xwedî-lease’ekî, heke hun hin nîşanan bibînin ku dibe ku derçûn ji milkê we be, divê hun tavilê tedbîran bistînin û nehêlin ku milkê we zirarê bide milkekî din. Li cîhê ku hun şik bikin ku dibe ku derçûn ji borîyeke bo bêtirî yek milkan be, ji kerema xwe vê yekê ji bo Navenda Tamîran (020 8356 3691) rapor bikin; ew dikanin surveyorekî bişînin ku wê ji bo we lêkolîn bikin.

Wek xwedî-lease’ekî, berpirsîya we ye ku hun nehêlin tu av an tiştên avî ji milkê we derbiçe bo milkekî din. Heke milkê we zirarê bide milkekî din, hun ê ji tezmînkirina zirarê berpirs bin. Heke wek xwedî-lease’ekî, milkekî din bi derçûnan zirarê bide milkê we, dibe ku hun bikanibin ji bo mesrefan bi rêya sîgorteya xwedî-lease’an doza tezmînkirinê bikin. Zirar dikane bo avahîyê yan bo hûrmûr be. Xwedî-lease tên temîkirin ku xwe li hemberî zirara hûrmûr jî sîgorte bikin.

Sîgorteya Avahîyan 

Ji Nîsana 2008an û vir ve, sîgorteya avahîyan ji bo milkên xwedî-lease’an ji alîyê Aspen Insurance UK ve tê pêşkêşkirin.  Li Websîteya me dokumenteke Pirsên Pircar ên Sîgorteyê heye.  Heke hun nikanibin komputerekê bikar bînin, ji kerema xwe bi tîma me ya xizmetên mişterî re li 020 8356 2100 têkilî çêbikin; ew ê kopîyekê ji we re bişînin. Heke li ser polîçeya we pirsên we hebin, ji kerema xwe li gel Andrew Miller, Beşa Sîgorte û Rîskan li 020 8356 2647 têkilî çêbikin.  

Roja Şêwirdarîya Karên Sereke 

Em ê di Îlonê de ji bo kesên ku di sala nuha ya fînansê ya 2008/09an de bandora bernameya Malên Minasib li wan dibe, an jî muhtemel e ku di 2008/09an de bandor li wan bibe, Rojeke Şêwirdarîyê ya Karên Sereke saz bikin.  Ji bo wan xwedî-lease’ên eleqedar em ê meha bê nameyekê bişînin.  

Fona Rezervê 

Wek ku haya we jê heye, bi hemû xwedî-lease’an re lêkolîneke giştî hat çêkirin ku bê tesbîtkirin ku hun dixwazin Hackney Homes li ser navê we foneke rezervê birêve bibe yan na.  Encamên lêkolînê hatine analîzkirin û daxwazeke pir kêm dîyar dikin, û nîşan dikin ku ne bijartekeke tercîhkirî ya xwedî-lease’an e ku Hackney Homes li ser navê wan foneke rezervê birêve bibe.  Sipas ji bo her kesekî ku bersîv daye, şûnve agahî dayina we ji bo dirûvandina xizmetên me yekcar girîng e.  Hun dikanin di Nûçeyên Xwedî-lease û Xwedî-milkan de li ser vê bêtir agahî bibînin. 

Xwarina Çûkan
Di Hejmara Meha Çûyî ya Nûçeyên Hackney Homes de niştecîh hatin temîkirin ku li sîteyan xwarinê nedin çûkan, bi taybetî dema ku gelek bi hev re bin. 

Zêde xwarin dayina çûkan li parkên herêmê jî ji alîyê Hackney Homes ve nayê temîkirin. Noreen, natorê Springfield Park digot ku ya baş meriv çûkan di halê xwe de bihêle ku bi xwe biçin nêçîra xwarinê, ji ber ku miqdarên zêde yên nên dikanin ji bo çûkan pirsgirêkên tendurustîyê pêk bînin. 

